
Bismillahirahmanirahim 

Terima kasih saudara Pengacara Majlis 
 
A) SALUTASI 

Y.Bhg. Dato’ Prof. Dr. Mohamad Kadim Suaidi 
Timbalan Naib Canselor (Akademik & Antarabangsa) UTeM 
 
Y.Bhg. Engr. Prof. Dr Marizan Sulaiman 
Penolong Naib Canselor (HEPA) 
 
Y.Bhg. Prof. Dr. Muhammad Ghazie Ismail 
Penolong Naib Canselor (JIM) 

Encik Abdul Wahab Harun 
Pengarah Pembangunan UTeM 
 
Encik XXXXXXX 
XXXXXXXX, Bahagian Pembangunan 
Kementerian Pengajian Tinggi 
 
Encik Shamsuddin Abdullah 
Penolong Pengarah Kanan, UKAS 
 
Pegawai-pegawai Kanan UTeM, Dekan-dekan seterusnya hadirin 
dan hadirat yang dihormati sekalian 

 

Assalamualaikum w.b.t dan salam sejahtera 

B) PENDAHULUAN 

1. Alhamdulillah, marilah kita bersama-sama merafakkan 
rasa syukur ke hadrat ALLAH SWT yang telah 
memanjangkan usia serta menganugerahkan kesihatan 
yang baik sehingga membolehkan kita semua berhimpun 
dan bertemu dalam Majlis Dialog Pemimpin Mahasiswa 
UTeM Bersama Pengurusan Universiti.  
 

2. Terlebih dahulu, saya ingin mengucapkan ribuan terima 
kasih kepada Encik XXXX, XXXX Bahagian 
Pembangunan KPT dan Encik Shamsuddin Abdullah, 
Penolong Pengarah Kanan, UKAS yang sudi hadir ke 
majlis melengkapkan lagi barisan kepimpinan 
Pengurusan Universiti dalam mendepani anak-anak 

muda di hadapan kita semua – barisan kepimpinan 
mahasiswa UTeM. Kesemua pelajar yang hadir terdiri 
daripada kelompok kepimpinan Majlis Perwakilan Pelajar 
(MPP) serta 52 buah Kelab & Persatuan di UTeM yang 
diwakili Presiden serta ahli jawatankuasanya. 

 
 

C) OBJEKTIF 
3. Untuk makluman semua, tujuan utama majlis dialog ini 

dianjurkan adalah untuk : 
 
i) mengumpul kesemua pemimpin mahasiswa bagi 

mendengar penerangan terperinci berkenaan status 
pembinaan kolej kediaman; dan 

ii) menjawab segala persoalan tentang masalah yang 
membelenggu hampir keseluruhan mahasiswa 
berkaitan proses yang terlibat dalam pembinaan kolej 
kediaman di UTeM. 
 

4. Sesi pertemuan ini wajar dijadikan platform terbaik bagi 
menyampaikan agenda pembangunan dalam erti kata 
sebenar, sebagai “first hand information” kepada setiap 
yang hadir supaya mereka benar-benar dapat memahami 
serta menghayati proses yang berlaku dalam 
melaksanakan agenda yang telah dirancang bertujuan 
memberi keselesaan dan kemudahan dalam saudara 
saudari menuntut ilmu. 

Hadirin, saudara saudari sekalian, 

D) PENUTUP 
5. Pendidikan telah menjadi wadah kepada kelangsungan 

negara dalam melahirkan masyarakat yang berilmu. 
Selaras dengan penubuhan UTeM bagi melahirkan 
sumber tenaga profesional dalam bidang teknikal yang 
memenuhi keperluan industri maka telah menjadi 
tanggungjawab Universiti melahirkan intelektual yang 
mampu menggerakkan kemajuan negara khususnya 
dalam sektor perindustrian. Pihak Universiti akan 
sentiasa memastikan segala keperluan mahasiswa 
dipenuhi khususnya daripada aspek penyediaan 
prasarana serta persekitaran yang kondusif di mana 
akhirnya dengan integrasi antara pembangunan fizikal 

dan keperluan insaniah menjadikan UTeM sebuah 
Universiti yang seimbang.  
 

6. Pihak Pengurusan Universiti sentiasa prihatin di mana 
adalah menjadi wawasan Universiti untuk mengadakan 
pembangunan yang komprehensif yang membolehkan 
UTeM menjadi Universiti Lestari serta tempat terbaik 
untuk belajar. Saya berharap saudara-saudari akan 
dapat memaksimumkan peluang yang ada ini bagi 
mendapatkan segala maklumat yang tepat dari aspek 
pembangunan Universiti serta menyampaikannya kepada 
warga mahasiswa yang lain. Gunakanlah setiap peluang  
yang ada serta praktikkanlah segala ilmu yang saudara-
saudari peroleh sepanjang pengajian ini agar dapat 

dijadikan penggerak untuk merealisasikan wawasan 
Universiti bagi melahirkan graduan yang 
berketerampilan, proaktif, berpandangan terbuka dan 
mempunyai kemahiran berkomunikasi dan daya 
kepimpinan. 

 
 

7. Akhir kata, terima kasih ditujukan kepada barisan MPP, 
pihak HEPA serta Pasukan Naib Canselor yang berusaha 
gigih dalam merealisasikan penganjuran majlis dialog ini. 
 

Sekian, wabilahi taufik walhidayah, wslm wr wbrkth. 
Terima kasih. 


